Облыстық «ТәлімгерToDay» байқауы өтті

[bookmark: _Hlk215070446]2025 жылғы 26 қараша күні тәлімгерлер арасында өткізілген облыстық «ТәлімгерToDay» байқауына барлығы 5 топ (15 тәлімгер) қатысты.
Байқаудың негізгі мақсаты – мектептегі тәлімгерлердің кәсіби шеберлігін арттыру, тәжірибе алмасу алаңын құру.
Қатысушы топтар 4 кезең бойынша өз шеберліктерін көрсетті:
«Біз – тәрбие көшбасшысымыз» таныстырылым бөлімінде  қатысушылар өз топтарын таныстырып, тәрбие жұмысындағы басты идеялары мен құндылықтарын жеткізді.
«Адал азамат» біртұтас тәрбие бағдарламасы негізінде «1 күн – 1 құндылық» тапсырмасында әр топ таңдалған құндылықтар бойынша тренинг, ойын, сахналық көрініс немесе акция түрінде қысқа іс-шара өткізіп, тәрбиелік жұмысқа деген креативті көзқарасын көрсетті.
«Мектептегі тәрбие жұмысын жетілдіруге бағытталған жоба» бөлімінде 
қатысушылар өз мектептеріндегі тәрбие жүйесін жақсартуға бағытталған тиімді, өзекті және шығармашылық жобаларын ұсынды.
«TÄRBIE PODCAST: Дауыс. Тәжірибе. Тұлға.» тақырыбындағы подкаст форматындағы сұхбат кезеңінде жеребе арқылы таңдалған тақырыптар бойынша  кәсіби тәжірибесін, көзқарасын және өмірлік ұстанымдарын ашық талқылап, ой тереңдігі мен сөз мәдениетін көрсетті.
Қорытындысында жеңімпаздар анықталып орталықтың І, ІІ, ІІІ орын дипломдары мен арнайы номинациялармен марапатталды.
І орын – «Тәлім тұлғалары» тобы (Маңғыстау ауданы);
ІІ орын – «Қарлығаш» тобы (Қарақия ауданы) және «Alliance» тобы (Ақтау қаласы); 
ІІІ орын – «Тәлім тұлғалары» тобы (Бейнеу ауданы).
«Ізденімпаз тобы»  номинациясымен  «Жаңа толқын» тобы (Түпқараған ауданы) марапатталды.
Сонымен қатар қазылар алқасының шешімімен байқау барысында жеке белсенділік танытқан тәлімгерлер номинациялармен марапатталды: 
«Көшбасшы тәлімгер» номинациясымен Ізтелиев Шынболат Амантайұлы (Бейнеу ауданы, Атамекен ЖББМ);
«Тәлімгер-жетекші» номинациясымен Туйебаева Айнұр Тұқымбайқызы  (Маңғыстау ауданы, Е.Айшуақұлы ат. ЖББМ);
«Ізденімпаз тәлімгер» номинациясымен Калпышева Жанылай Кенжебайқызы (Ақтау қаласы С.Қондыбай ат. №22 м/гим).
Байқау кезінде қатысушылар жоғары кәсіби дайындық, бірлік, көшбасшылық қасиет және тәрбие жұмысына деген зор жауапкершілікті танытты. 

2. Bexirinci:
1) ¥HsvaacTipy anacemuin kypavs (1-Kockinama);
2) Kasiunap ankachimsis kypans (2-xochia).

3. Ayaannsi, Ktk Giniv Genisczepise:

1) Epexere cofixee Galikayra KamsicyWsIapasin cypanicss 2025 msinsiy

